AZƏRBAYCAN RESPUBLİKASI ELM VƏ TƏHSİL NAZİRLİYİ

AZƏRBAYCAN RESPUBLİKASI 
XƏZƏR UNİVERSİTETİ
"Siyasi elmlər və fəlsəfə"  departamenti
"Bakalavr"  təhsil səviyyəsi üçün

Türk Xalqları-II Fənninin
P R O Q R A M I
B A KI – 2023
	Tərtib edənlər:
	

	
	Telman Quliyev 

"Xəzər" Universitetinin Tarix və Arxeologiya departamentinin müdiri, tarix üzrə fəlsəfə doktoru
Söhrab Mustafayev 
"Xəzər" Universitetinin Tarix və Arxeologiya departamentinin koordinatoru,
tarix üzrə fəlsəfə doktoru

	
	


Rəyçilər:

Habil Məmmədov




Bakı Slavyan Universitetinin



Beynəlxalq Münasibətlər 

kafedrasının müdiri, 




Tarix üzrə fəlsəfə doktoru, professor

Bayram Quliyev




Xəzər Universitetinin 

Tarix və Arxeologiya 

Departamentinin müəllimi 

tarix üzrə fəlsəfə doktoru

Rüxsarə Quliyeva
Xəzər Universitetinin
Tarix və Arxeologiya 

departamentinin müəllimi 

tarix üzrə fəlsəfə doktoru

           “Beynəlxalq münasibətlər”
ixtisasının bakalavr təhsil səviyyəsi üçün hazırlanmış

“Türk Xalqları-II” fənninin
İŞÇİ TƏDRİS PROQRAMI

İzahat vərəqəsi

Fənnin məqsədi: Türk Xalqları-I fənninin davamı mahiyyətində olan Türk Xalqları-II fənninin əsas məqsədi, nisbətən daha yaxın dövürdə türk coğrafiyalarında siyasi, iqtisadi, mədəni və digər sahələrdə baş vermiş hadisələri analiz etmək və bunların bu günkü təsirlərini ətraflı şəkildə araşdırmaqdır. Bu fənn tələbələrdə tarixi şuur prensibinə əsaslanan bir milli anlayışın yaranmasını və türk tarixinin mühüm bir hissəsini təşkil edən Azərbaycan tarixinə, tələbələrin fərqli bir perspektivdən baxmasını da təmin edəcəkdir. Bu fərqli perpektiv eyni zamanda tələbələrin digər fənnlərdə əldə etdikləri məlumatlarla müqayisə aparma bacarıqlarını da inkişaf etdirəcəkdir. Sahə ilə əlaqəli olaraq tələbələrdə tam təsəvvürün yaranması üçün uyğun nəzəri bilik və bunun üzərində inşa olunacaq bacarıqların yüksək kəyfiyyətdə olmasına çalışılacaqdır. Hər bir Azərbaycan vətandaşı üçün öyrənilməsi zəruri qəbul edilən Azərbaycan tarixinin, Azərbaycan-Türk tarixi çərçivəsi və şuuru ilə dərk olunması da bu mənada fənnin əhəmiyyətini artıran bir amildir. 
 Bu fənnin tədris edilməsi Azərbaycandakı tarix anlayışı və araşdırmaları üçün də olduqca böyük əhəmiyyət daşımaqdadır. Ölkəmizdə tarix elminin obyektiv şəkildə öyrənilməsi və öyrədilməsi baxımından da xüsusi önəmə sahib olan Türk Xalqları-II fənni, Sovet dövründəki anlayışdan fərqli olaraq Azərbaycan xalqının öz milli və tarixi köklərini yaxından tanımasında rol oynayacaqdır. Çünki Sovet dövrünə məxsus tarix anlayışı, milli şuurdan və həqiqətlərdən uzaq bir xarakter ortaya qoymaqda idi. Azərbaycan xalqı, müstəqilliyini əldə ettikdən sonra bütün sahələrdə olduğu kimi, elm və o cümlədən tarix araşdırmalarında da müstəqil bir yol izləməyə başlamışdır. Azərbaycan Respublikası tərəfindən də dəstəklənən bu cəhtlər, milli kimliyimizi və tariximizi yaxından öyrənməmizə və bunu gələcək nəsillərə çatdırmağımıza imkan yaratmışdır. Bu nöqteyi-nəzərdən baxıldığı zaman sözü gedən fənnin, Sovet dövründə obyektiv və geniş şəkildə araşdırılma imkanı olmayan türk tarixi üçün yeni bir cığır açacağına şübhə yoxdur.
Fənnin tədrisində məzmun baxımından uyğun olan mənbələrdən geniş şəkildə istifadə edilməsi əsas planlar daxilindədir. Bu məsələdə Azərbaycanda kifayət qədər araşdırma-əsər olmadığı həqiqətdir. Bu səbəbdən türkdilli qaynaqlara müraciət olunması zəruridir. Sovet dövründə bütün sahələrdə olduğu kimi elm və o cümlədən tarix sahəsində də mövcud olan məhdudiyyət və qadağalar Türk Xalqları-I və Türk Xalqları-II fənlərində kifayət dərəcədə mənbə olmamasının ən önəmli səbəbidir. Ancaq müstəqilliyin əldə olunmasından sonra tarix ixtisasında və əlbətdə türk tarixi mövzusunda sərbəst araşdırma imkanı tapan mütəxəssislər zamanla bu fənlə bağlı daha çox araşdırma aparacaq və yeni əsərlər ortaya qoyacaqdır. 
Gözlənilən təlim nəticələri: Kursun sonunda tələbə və dinləyicilərin aşağıdakı bilik və bacarıqları əldə etməsi gözlənilir: 
· Türk Xalqları-II fənnində əldə olunacaq biliklərin bir hissəsi Azərbaycan tarixi ilə bir-başa və ya dolayı əlaqəyə sahib olduğu üçün aparılacaq müqayisələr nəticəsində daha doğru məlumata sahib olunacaq;
· Milli şuur və təfəkkürün inkişafında mühüm addımlar atılacaq;

· Türk coğrafiyasının tələbələr arasında daha yaxından tanınması üçün əlverişli şərait ortaya çıxacaq;

· Azərbaycan tarixinin müəyyən dövürlərinə fərqli bir perspektivdən baxıla bilməsi üçün uyğun elmi mühit yaranacaq;
· Azərbaycan ilə başda Türkiyə olmaqla digər türk dövlətləri arasındakı münasibətlərin tarixi kökləri ilə yaxından tanış olunacaq;

· Sözü gedən münasibətlərin inkişafında bu fənnin göstərdiyi yolun əhəmiyyəti daha dərindən anlaşılacaq;
· Türk dövlətlərinin müstəqilliyi üçün ən böyük təhdid və təhlükənin nələr olduğu və haralardan gələ biləcəyi dərin şəkildə öyrəniləcək;
· Böyük türk tarixinin ən görkəmli şəxsiyyətləri haqqında ətraflı məlumat əldə olunacaq və bu şəxsiyyətlərin ideoloqiyaları analiz ediləcək;
· Sovet dövründə aparılan haqsız propaqandaların və yaradılan mənfi təəssüratların əsassız olduğu sübuta yetiriləcək;   
Tədris proqramına uyğun olaraq bu fənnin tədrisinə 60 saat nəzərdə tutlmuşdur. 
Ümid edirik ki, “Türk Xalqları-II” fənninin tədrisi üçün hazır​lanmış bu proqram tədris prosesinin keyfiyyətinin yüksəl​dil​məsində mühüm rol oyanayacaqdır.
Mövzuların tədris saatları üzrə bölgüsü
	№
	Mövzuların adları
	  Cəmi
	O cümlədən

	
	
	
	 Mühazirə
	 Məşğələ

	1.
	Osmanlı dövlətinin dağılış dövrünün başlanğıcı ve III Səlimin islahatları. Napalyon Fransası başta olmaqla Osmanlı ilə Avropa dövlətlərinin münasibətləri. Kabakçı Mustafa üsyanı və sonrakı dövr.
	4
	3
	1

	2.
	II Mahmudun hakimiyyətə gəlişi və bu dövrdə  aparılan islahatlar. Yeniçeri ocağının lǝğv edilmǝsi, Sened-i İttifak.
	4
	3
	1

	3.
	Şərqi Türkistanın tarixi coğrafiyası. Dünəni və bugünü. Şərqi Türkistan türklərinin keçmişi və hal-hazırdakı sosial, iqtisadi və siyasi həyatları.
	4
	3
	1

	4.
	XIX əsrin I yarısı çarizminTürküstanı işğal  etməsi və müstəmləkəçilik siyasəti (Buxara, Xivə, Kokand xanlıqları). Bu xanlıqların siyasi, iqtisadi və sosial vəziyyəti.
	4
	3
	1

	5.
	Osmanlı-Rusiya müharibələri. Kırım, Qaradəniz             və  Şimali Qafqaz uğrunda şiddətlənən mübarizə. XVIII-XIX əsrlər Rus- Türk münasibətlərinin təhlili.
	4
	3
	1

	6.
	Tanzimat və İslahat fərmanları. Birinci və ikinci    məşrutiyət. İttihad və Tərəqqi 
cəmiyəti. Yaranması və ilk dövürlərdəki fəaliyyətləri.
	4
	3
	1

	7.
	1877-78 Rus-Osmanlı müharibəsindən Balkan savaşının sonuna qədər Qafqaz, Volqaboyu və Türküstan xalqlarıyla Osmanlı dövlətinin münasibətləri. Yardım fəaliyətləri.
	4
	3
	1

	8.
	Türk xalqları birinci dünya müharibəsi illərində. Osmanlı dövlətinin birinci dünya müharibəsində iştirakının səbəbləri. Qafqaz cəbhəsində yaşananlar. 

Təşkilat-ı Mahsusanın Türküstan və Qafqazdakı fəaliyətləri.
	4
	3
	1

	9.
	Mudros atəşkəsi, alçalıdıcı Sevr anlaşmas təşəbbüsləri, Anadoluda qurtuluş savaşının başlaması. Ənvər Paşanın Rusiya və Türküstandakı fəaliyətləri. Atatürkün Samsuna gedişi. Ərzurum və Sivas konfransları.
	4
	3
	1

	10.
	XIX əsrin sonu XX əsrin əvvəllərində Kazan, Bakı və  Türküstanda  milli fəaliyətlər. İ. Qaspıralı və                  Tərcüman qəzeti. Yeni üsul məktəblərin açılması.
	      4
	3
	1

	11.
	Türkiyə cümhuriyətinin
yaranması. Losanna anlaşması və Mosul-Kərkük məsələsi. Cümhuriyət dövrü Türkiyə-Azərbaycan münasibətləri.
	      4
	3
	1

	12.
	SSRİ-nin işğalı altındakı türk xalqları XX əsrin 20 -30 cu illərdə. (Türk xalqları Represiya, dövründə).
	4
	3
	1

	13.
	Türkiyə-SSRİ münasibətləri. Türkiyənin ikinci dünya müharibəsi dövründəki xaricisiyasəti. Sovet imperiyasında yaşayan Türk xalqları II Dünya müharibəsi illərində və ondan sonrakı dövrdə.
	4
	3
	1

	14.
	Türkiyənin NATO-ya üzv olma prosesi. Asala və PKK terror təşkilatlarının Türkiyəyə qarşı törətdiyi terror aktları. Sovet dövlətinin çöküşündən sonra müstəqil Türk respublikalarının ortaya çıxması. Orta Asya Türk cümhuriyətlərindəki proseslərin təhlili.
	4
	3
	1

	15.
	Türk dünyasındakı çağdaş siyasi, iqtisadi, mədəni durum. Birlik arayışları. Müasir dövr Türk xalqlarımədəniyətinə dair qeydlər. Sovetlərin dağılması və müstəqil türk dövlətlərinin yaranması.
	4
	3
	1

	
	Cəmi
	60
	45
	15


Mövzular və onların məzmunu
Mövzu-1
Osmanlı dövlətinin dağılış dövrünün başlanğıcı   ve III Səlimin islahatları. Napalyon Fransası başta olmaqla Osmanlı ilə Avropa dövlətlərinin münasibətləri. Kabakçı Mustafa üsyanı və sonrakı dövr.

Osmanlı dövlətində ölkənin siyasi, iqtisadi, sosial və s. vəziyyətini müsbətə çevirmək məqsədi ilə III Səlim dövründə başda hərbi olmaqla bir çox sahədə yeniliklər həyata keçirilməyə başlanmışdır. Dövləti ayaqda tutmaq üçün həyata keçirilən bu islahatlar hər nə qədər istənilən nəticələri verməsə də sonrakı dövrlərdə baş tutacaq yeniliklər və inqılablar üçün cığır açmışdır. Bu dövürdə Avropa dövlətləri, o cümlədən Fransa ilə olan münasibətlər xüsusi önəm daşımaqdadır. Dövləti bir arada tutmaq üçün həyata keçirilən bu islahatlar III Səlimin üsyan nəticəsində öldürülməsi ilə kəsintiyə məruz qalmışsa da sonrakı dövrlərdə yeni islahatlar ortaya çıxmışdır.  
Mövzu-2
II Mahmudun hakimiyyətə gəlişi və bu dövrdə  aparılan islahatlar. Yeniçeri ocağının lǝğv edilmǝsi, Sened-i İttifak.


Osmanlı tarixinin ən islahatçı hökmdarlarından biri sayılan II Mahmud hakimiyyətə gələndən sonra dövlətin mənfi gedişatını müsbətə çevirmək üçün çox geniş bir islahat proqramı hazırlamış və bunları həyata keçirməyə başlamışdır. İslahatların qarşısında duran ən böyük maneənin Yeniçəri ocağı olduğunu bilən sultanın ilk işlərindən biri də bu ocağı aradan götürmək olmuşdur. Daha sonra isə əyanların gücünü qırmış və hakimiyyəti öz əlinə almışdır. Bu dövürdə siyasi, iqtisadi, hərbi sahələrdən başqa gündəlik həyatta da çox böyük yeniliklər baş vermişdir. 
Mövzu-3

Şərqi Türkistanın tarixi coğrafiyası, dünəni və bugünü. Şərqi Türküstan türklərinin keçmişi və hal-hazırdakı sosial, iqtisadi və siyasi həyatları.


Qədim türk diyarı olan şərqi Türküstanı yaxından tanımaq, hal-hazırda bu bölgədəki vəziyyət ilə tanış olmaq həm elmi, həm də milli bir yanaşma olması baxımından olduqca vacibdir. Türk Xalqları-II fənninin əsas məqsədlərindən olan milli təfəkkür məsələsi, şərqi Türküstanın kənarda qoyulduğu bir yanaşma ilə reallaşdırıla bilməz. Türk tarixi şuuru içində sözü gedən bölgənin tarixi və stratejik əhəmiyyəti dərk olunmalıdır. 
Mövzu-4
XIX əsrin I yarısı çarizmin Türküstanı işğal  etməsi və müstəmləkəçilik siyasəti (Buxara, Xivə, Kokand xanlıqları). Bu xanlıqların siyasi, iqtisadi və sosial vəziyyəti.


Azərbaycanda olduğu kimi, türk coğrafiyalarının böyük bir hissəsinin rus işğallarına məruz qaldığını görmək mümkündür. Bu işğalları ən ağır şəkildə yaşayan bölgələrdən biri də şüphəsiz ki, Türküstandır. Bölgədə rus işğalları dövründə mövcud olan siyasi pərakəndəlik rusların bu torpaqları ələ keçirməsinə və tarixi türk torpaqlarını mənimsəməsinə gətirib çıxarmışdır. Çarlıq Rusiyası dağılandan sonra da bu proses bir başqa işğalçı rus dövləti olan SSRİ-nin vasitəsi ilə həyata keçirilmişdir.  
Mövzu-5

Osmanlı-Rusiya müharibələri. Kırım, Qaradəniz və Şimali Qafqaz uğrunda şiddətlənən mübarizə. XVIII-XIX əsrlər Rus-Türk münasibətlərinin təhlili.


Rusların işğalçı siyasətlərinin əsas hissəsini Osmanlı dövlətinin əlindəki bölgələri ələ keçirmək və Boğazlarda hakimiyyət yaratmaq idi. Bu məqsədlə özünü Osmanlı içində yaşayan slav xalqların hamisi olaraq görən Rusiya çarlığı XVIII və XIX əsrlərdə Osmanlı torpaqlarına tez-tez hücumlar təşkil edirdilər. Türklərin əsrlərdir yaşadıqları Kırım da rus işğalına məruz qalan bölgələrdən idi. Stratejik cəhətdən çox mühüm rola malik olan Kırımın ruslar tərəfindən işğal edilməsi Osmanlılar üçün həm siyasi, həm də mənəvi cəhətdən çox ağır bir itki olmuşdur. Türk-Rus münasibətlərinin təhlilində həm Kırım, həm də şimali Qafqaz bölgəsini xüsusi ilə vurğulamaq lazımdır. 
Mövzu-6

Tənzimat və İslahat fərmanları. Birinci və ikinci məşrutiyət. İttihad və Tərəqqi cəmiyəti. Yaranması və ilk dövürlərdəki fəaliyyətləri.

Bir çox önəmli məsələnin toplaşdığı altıncı mövzuda Osmanlı tarixi üçün ən önəmli məsələlərini bir arada görürük. Dövlətin dağılmasının qarşısını almaq məqsədi ilə elan olunan 1839-cu ilə aid Tənzimat fərmanı ilə 1856-cı ilə məxsus İslahat fərmanı bu mövzulardandır. Bundan əlavə Osmanlı dövlətinin son dönəmlərində yaranmış və sözü gedən dövlətin tarixində dərin izlər qoymuş İttihat və Tərəqqi cəmiyyəti də olduqca vacibdir. Bu cəmiyyət üzvlərinin Osmanlı dövlətindən sonra yaranan Türkiyə Cümhuriyyəti tarixində də böyük təsirə və gücə sahib olduğunu vurğulamaq lazımdır. Cəmiyyətin partiya xarakteri qazanmasından sonrakı fəaliyyətləri də bu mövzunun əsas hissələrindən birini təşkil edir. 
Mövzu-7

1877-78 Rus-Osmanlı müharibəsindən Balkan savaşının sonuna qədər Qafqaz, Volqaboyu və Türküstan xalqlarıyla Osmanlı dövlətinin münasibətləri. Yardım fəaliyətləri.


Osmanlı tarixində 93 hərbi olaraq adlandırılan 1877-1878 Osmanlı-Rus müharibələri türk tarixi üçün böyük önəm daşıyır. Bu müharibənin nəticələri sadəcə Anadolu türkləri üçün deyil, həmçinin digər coğrafiyalardakı o cümlədən, rus təhlükəsi ilə üzləşmiş ya da üzləşmə təhkükəsi ilə qarşı-qarşıya olan türk xalqları üçün də vacib bir məsələdir. Osmanlı dövlətinin məğub olması və ağır şərtlərdə imzalanan müqavilə sonradan Avropalı dövlətlərin müdaxiləsi ilə qismən yumuşadılmış olsa da əsasən Osmanlı dövləti üçün demək olar ki heç bir şeyi dəyişməmişdir. Rus işğalı altındakı türk xalqları ilə əlaqə yaradıb onları ruslara qarşı üsyana sövq etmək üçün çoxlu cəhtlər göstərilmiş olsa da Osmanlıların iqtisadi, siyasi və hərbi gücü bu dəstəklərin istənilən səviyyədə olmasının qarşısını almışdır. 

Mövzu-8

Türk xalqları birinci dünya müharibəsi illərində. Osmanlı dövlətinin birinci dünya müharibəsində iştirakının səbəbləri. Qafqaz cəbhəsində yaşananlar. Təşkilat-ı Mahsusanın Türküstan və Qafqazdakı fəaliyətləri.


Dünyanın çox böyük bir hissəsini təsiri altına alan I dünya müharibəsi başda Osmanlı dövləti olmaqla digər türk coğrafiyalarından da yan keçməmişdi. Sözü gedən müharibəyə almanların yanında qoşulan Osmanlı dövləti çox sayda cəphələrdə vuruşmaq məcburiyyətində qalmış, ağır məğlubiyyətlərlə və insan itkiləri ilə üzləşmişdir. Rusiya çarlığının hakimiyyəti altındakı türk xalqları da bu müharibənin təsirindən yayına bilməmişdi. I dünya müharibəsi dövründə Osmanlı dövlətinin başında olan İttihad və Tərəqqi partiyası və onun ən böyük üç adamı Ənvər, Talat və Camal paşaların əsas məqsədlərindən biri də digər coğrafiyalardakı türk xalqları ilə əlaqə yaratmaq və Osmanlılar üçün müharibədəki ən böyük düşmən sayılan rusları çətin vəziyyətə salmaq idi. Bu məqsədlə Təşkilat-ı Mahsusa yaradılmışdır. Bu təşkilatın əsas fəaliyyət sahəsi Türküstan və Qafqaz olaraq müəyyən edilmişdir. 
Mövzu-9

Mudros atəşkəsi, alçaldıcı Sevr anlaşması təşəbbüsləri, Anadoluda qurtuluş savaşının başlaması. Ənvər Paşanın Rusiya və Türküstandakı fəaliyətləri. Atatürkün Samsuna gedişi. Ərzurum və Sivas konfransları.


Birinci dünya müharibəsinin sonu eyni zamanda Osmanlı dövləti üçün faktiki olaraq “son” xarakteri daşıyırdı. Mudros müqaviləsinin imzalanması ilə birlikdə tamamilə başqa dövlətlərdən asılı vəziyyətə düşən Osmanlı dövləti artıq ömrünü tamamlamışdı. Bu şəraitdə Anadoluda milli mübarizə hərəkətini başladan Mustafa Kamal liderliyindəki müqavimət qüvvələri Osmanlı torpaqlarını parçalamaq istəyən işğalçı dövlətlərin planlarını məhv etmişdi. Bu dövürdə Azərabaycandan da türk milli hərəkətini dəstəkləmək üçün yardımlar göndərilmişdir. I dünya müharibəsinin sonunda Rusiya çarlığının dağılması və Bolşeviklərin hakimiyyətə gəlməsi də Anadolu türkləri üçün müsbət bir hadisə olmuşdur. Ancaq digər coğrafiyalardakı türklər üçün oxşar ifadələri işlətmək mümkün deyil.
Mövzu-10

XIX əsrin sonu XX əsrin əvvəllərində Kazan, Bakı və  Türküstanda  milli fəaliyətlər. İ. Qaspıralı və Tərcüman qəzeti. Yeni üsul məktəblərin açılması.


I dünya müharibəsindən qısa zaman əvvəlki dövrdə türk coğrafiyalarında bir oyanış hərəkətinin olduğunu müşahidə edirik. Avropadakı ideoloqiyaların zamanla fərqli bölgələrə sirayət etməsi türk xalqları arasında da müasir təfəkkürlərin yaranmasını mümkün hala getirmişdir. Bu dövürdə yetişən türkçü mütəfəkkirlərin göstərdiyi yolda Qafqaz, Anadolu, Türküstan və digər türk bölgələrində oxşar proseslərin yaşandığını görürük. Türkdilli mətbuatın yaranması bu istiqamətdəki əsas addımlardan idi.
Mövzu-11

Türkiyə cümhuriyətinin yaranması. Losanna anlaşması və Mosul-Kərkük məsələsi. Cümhuriyət dövrü Türkiyə-Azərbaycan münasibətləri.


1919-cu ildə başlayan türk milli mübarizəsi 1922-ci ilin sentyabr ayında artıq uğurla başa çatmışdı. Türkiyənin mövcudluğunun rəsmi olaraq bütün dünya tərəfindən tanınması üçün Losanna konfransı toplanmış, uzun müzakirələrdən sonra imzalanmışdır. Türkiyə və türk dünyası üçün tarixi və stratejik bir bölgə olan Mosul isə Türkiyənin sərhədlərindən kənarda qalmışdı. SSRİ tərkibindəki Azərbaycan ilə Türkiyə arasındakı münasibətlər isə məhdud səviyyədə idi. Türk Xalqları-II fənninin bu dövrə aid verdiyi məlumatlar Azərbaycan tarixinin tədris edilməsində də mühüm rol oynayacaqdır. Sovet işğalının ilk illərinin aydınlaşdırılması üçün bu mövzular böyük əhəmiyyət daşımaqdadır.
Mövzu-12

SSRİ-nin işğalı altındakı türk xalqları XX əsrin 20 -30 cu illərdə. (Türk xalqları Represiya, dövründə).

1920-ci və 1930-cu illər türk coğrafiyasının bolşevik işğalı altında olduğu bir dövürdür. Bir çox türk mütəfəkkir, şair, yazıçı və s. dəyərli insanların əks-inqılabçı adı altında təqiblərə, həbslərə, sürgünlərə və ölümlərə məruz qaldığı bu dövür, türk milli mədəniyyətinə çox böyük bir zərbə vurmuşdur. Repressiya olaraq adlandırılan bu hadisələr SSRİ hakimiyyəti altındakı heç bir xalqdan yan keçməmişdir.
Mövzu-13
Türkiyə-SSRİ münasibətləri. Türkiyənin ikinci dünya müharibəsi dövründəki xarici siyasəti. Sovet imperiyasında yaşayan Türk xalqları II Dünya müharibəsi illərində və ondan sonrakı dövrdə.


İkinci dünya müharibəsindən əvvəl pozulmağa başlayan Türkiyə-SSRİ münasibətləri müharibə dövründə və müharibədən sonra olduqca gərgin bir hal almışdı. SSRİ-nin Türkiyədən torpaq tələb etməsi münasibətlərin pozulmasında əsas rol oynamışdır. Türkiyǝnin NATO-ya üzv olmasında bu prosesin rolunu da xüsusi olaraq qeyd etmǝk lazımdır. Sözü gedǝn müharibǝ demǝk olar ki, bütün türk coğrafiyasına tǝsir göstǝrmişdir. İkinci dünya müharibǝsi dövrü, Azǝrbaycan tarixinin dǝ önǝmli mövzularından biridir. Bu baxımdan Türk Xalqları-II ilǝ Azǝrbaycan tarixi arasında müqayisǝ aparmaq mümkündür. Ortaya qoyulan fǝrqli yanaşma, mövzunun daha dǝqiq aydınlaşdırılmasına imkan verir.
Mövzu-14

Türkiyənin NATO-ya üzv olma prosesi. Asala və PKK terror təşkilatlarının Türkiyəyə qarşı törətdiyi terror aktları. Sovet dövlətinin çöküşündən sonra müstəqil Türk respublikalarının ortaya çıxması. Orta Asya Türk cümhuriyyətlərindəki proseslərin təhlili.

İkinci dünya müharibǝsindǝn sonra ortaya çıxan iki bloklu dünya yeni siyasi hadisǝlǝrin yaranmasına sǝbǝb olmuşdur. Soyuq müharibǝ dövrü olaraq adlandırılan bu dövür, Sovet blokuna daxil olan türk xalqları ilǝ yanaşı qǝrb dünyası ilǝ ǝlaqǝlǝrini güclǝndirmǝyǝ çalışan Türkiyǝ üçün dǝ olduqca mühüm hadiǝlǝri ǝhatǝ etmǝktǝdir. Ermǝni terrorunun yenidǝn ortaya çıxdığı bu dövür, dünyanın müxtǝlif bölgǝlǝrindǝ türk diplomatlara qarşı törǝdilǝn terror aktları ilǝ yadda qalmışdır. Bundan başqa 1980-ci illǝrin sonlarına doğru sarsılmağa vǝ dağılmağa başlayan SSRİ-nin tǝrkibindǝki türk dövlǝtlǝri üçün dǝ yeni bir başlanğıç dövrü yaranmışdır. Müstǝqilliyi ǝldǝ edǝn türk dövlǝtlǝrinin Türkiyǝ ilǝ olan ǝlaqǝlǝri dǝ bu fǝnn üçün önǝmli mövzulardan biridir. 
Mövzu-15

Türk dünyasındakı çağdaş siyasi, iqtisadi, mədəni durum. Birlik arayışları. Müasir dövr Türk xalqları mədəniyətinə dair qeydlər. Sovetlərin dağılması və müstəqil türk dövlətlərinin yaranması.

Bu dövür artıq türk dünyası üçün yeni bir mǝrhǝlǝnin başlanğıcı sayılır. Azǝrbaycan üçün xüsusilǝ önǝmli olmasının sǝbǝbi I Qarabağ müharibǝsidir. Bu müharibǝ dövründǝ vǝ sonrakı dövrlǝrdǝ müstǝqil türk dövlǝtlǝri arasındakı münasibǝtlǝr olduqca vacibdir. Çox sayda türk dövlǝtinin mövcudiyyǝti güclü bir türk dünyası yaratmağın ilk mǝrhǝlǝsidir. Ümumiyyǝtlǝ fǝnnin son bir neçǝ mövzusu Azǝrbaycanı vǝ bu günkü türk dünyasını daha yaxşı anlamaq üçün xüsusi ǝhǝmiyyǝtǝ malikdir. Əsasǝn dǝ II Qarabağ müharibǝsi dövründǝ Türkiyǝnin rolunu daha yaxşı dǝrk etmǝk üçün imkan yaranacaqdır.

